
16.08.2012 को उत्तर दिए जाने के लिए
अमरीका के विदेश मंत्री के साथ बैठक
653.
श्रीमती रेणुका चौधरीः
क्या विदेश मंत्री यह बताने की कृपा करेंगे किः
(क) 
क्या माननीय प्रधान मंत्री की अमरीका की विदेश मंत्री सुश्री हिलेरी क्लिंटन के साथ बैठक हुई थी;
(ख) 
यदि हां, तो तत्संबंधी ब्यौरा क्या है; और
(ग) 
इसके उचित क्रियान्वयन हेतु परिकल्पित भारत-अमरीका नाभिकीय कार्य योजना के संबंध में हस्ताक्षरित समझौता ज्ञापनों का ब्यौरा क्या है?
उत्तर
विदेश राज्य मंत्री
(श्री ई. अहमद)
(क) एवं (ख)
  अमरीकी विदेश मंत्री ने दिनांक 6-8 मई, 2012 तक की अपनी भारत यात्रा के दौरान नई दिल्ली में प्रधान मंत्री डा. मनमोहन सिंह से मुलाकात की। उन्होंने द्विपक्षीय संबंधों के समस्त आयामों की समीक्षा की तथा पारस्परिक हितों के राष्ट्रीय व अंतर्राष्ट्रीय मुद्दों पर विचार-विमर्श किया। 
(ग)
भारत तथा अमरीका अक्तूबर, 2008 के असैनिक परमाणु सहयोग करार के कार्यान्वयन की दिशा में आगे बढ़ रहे हैं। वर्तमान में न्यूक्लियर पावर कारपोरेशन ऑफ इंडिया (एनपीसीआईएल) अमरीकी कंपनियों, वेस्टिंगहाउस एंड जेनरल इलेक्ट्रिक-हितैची के साथ तकनीकी-वाणिज्यिक वार्ता कर रही है। एनपीसीआईएल तथा वेस्टिंगहाउस ने 13 जून, 2012 को एक समझौता ज्ञापन पर हस्ताक्षर किए तथा दोनों पक्षकारों ने प्रारंभिक लाइसेंस तथा कार्यस्थल विकास कार्य हेतु शुरूआती कार्यों के लिए एक करार करने की प्रतिबद्धता की। 

